0.0.1 vyagghapajja suttam

1. ekam samayam bhagava koliyesu viharati kakka-
rapattam nama koliyanam nigamo. tatra kho' digha-
janu koliyaputto yena bhagava tenupasankami. upa-
sankamitva bhagavantam abhivadetva ekamantam ni-
sidi. ekamantam nisinno kho dighajanu koliyaputto
bhagavantam etadavoca:

2. mayam bhante, gihi kamabhogi® puttasambadha-
sayanam ajjhavasama, kasikacandanam paccanubhoma,
malagandhavilepanam dharayama, jataruparajatam sa-
diyama. tesam no bhante, bhagava tatha dhammam
desetu, ye amhakam assu dhamma ditthadhammabhi-
taya ditthadhammasukhaya samparaya hitaya sampa-
rayasukhayati.

3. cattarome vyagghapajja, dhamma kulaputtassa dit-
thadhammahitaya samvattanti ditthadhammasukhaya.
katame cattaro: utthanasampada arakkhasampada ka-
lyanamittata samajivikataZ.

4. katama ca vyagghapajja, utthanasampada: idha
vyagghapajja kulaputto yena kammatthanena jivikam
kappeti, yadi kasiya yadi vanijjaya yadi gorakkhena
yadiissatthena* yadi rajaporisena yadi sippafifiatarena.

tattha dakkho hoti analaso tatrupayaya vimamsaya sa-
mannagato alam katum alam samvidhatum, ayam vuc-
cati vyagghapajja, utthanasampada.

5. katama ca vyagghapajja, arakkhasampada: idha
vyagghapajja, kulaputtassa bhoga honti utthanaviri-
yadhigata bahabalaparicita sedavakkhitta dhammika
dhammaladdha, te arakkhena guttiya sampadeti 'kinti
me ime bhoge neva rajano hareyyum na cora harey-
yum na aggi daheyya na udakam vaheyya na appiya
dayada hareyyunti. ayam vuccati vyagghapajja, arak-
khasampada.

6. . katama ca vyagghapajja, kalyanamittata: idha
vyagghapajja, kulaputto yasmim game va nigame va
pativasati. tattha ye te honti gahapati va gahapati-
putto va dahara va vuddhasilino vuddha va vuddhasila
saddhasampanna silasampanna cagasampanna panna-
sampanna' tehi saddhim santitthati sallapati sakaccham
samapajjati. yatha rupanam saddhasampannanam sad-
dhasampadam anusikkhati, yatharupanam silasampan-
nanam silasampadam anusikkhati yatharupanam ca-
gasampannanam cagasampadam anusikkhati, yatha-
rupanam pannasampannanam pannasampadam anu-
sikkhati. ayam vuccati vyagghapajja, kalyanamittata.

7. katama ca vyagghapajja samajivikata: idha vyag-
ghapajja, kulaputto ayafica bhoganam viditva vayafnca
bhoganam viditva samam jivikam kappeti naccogal-



ham natihinam, evam me ayo vayam pariyadaya thas-
sati, na ca me vayo ayam pariyadaya thassatiti.

8. seyyathapivyagghapajja, tuladharo va tuladharan-
tevasiva tulam paggahetva janati ettakena va onatam
ettakena va unnatanti. evameva kho vyagghapajja,
kulaputto ayafica bhoganam viditva vayafica bhoga-
nam viditva samam jivikam kappeti, na ca accogal-
ham na atihinam. evam me ayo vayam pariyadaya
thassati, na ca me vayo ayam pariyadaya thassatiti.
sacayam vyagghapajja, kulaputto appayo samano ula-
ram jivikam kappeti, tassa bhavanti vattaro udumba-
rakhadikam vayam® kulaputto bhoge khadati'ti. sace
panayam vyagghapajja, kulaputto mahayo samano ka-
siram jivikam kappeti, tassa bhavanti vattaro 'ajad-
dhumarikam vayam® kulaputto marissatiti.

9. yato ca khvayam vyagghapajja, kulaputto ayafca
bhoganam viditva vayafica bhoganam viditva samam
jivikam kappeti na accogalham natihinam, evam me
ayo vayam pariyadaya thassati, na ca me vayo ayam
pariyadaya thassati ti. ayam vuccati vyagghapajja, sa-
majivikata.

10. evam samuppannanam vyagghapajja bhoganam
cattari apayamukhani honti: itthidhutto hoti suradhutto
akkhadhutto papamitto papasahayo papasampavanko.

Sudumbarakhadicayam - machasam
6ajelamaranam cayam machasam



seyyathapi vyagghapajja, mahato talakassa cattari ceva
ayamukhani. cattari ca apayamukhani, tassa puriso
yani ceva ayamukhani tani pidabheyya, yani ca apa-
yamukhani tani vivareyya, devo ca na sammadharam
anuppaveccheyya, evam hi tassa vyagghapajja mahato
talakassa haniyeva patikankha. no vuddhi. evameva
kho vyagghapajja, evam samuppannanam bhoganam
cattari apayamukhani honti: itthidhutto hoti suradhutto
akkhadhutto papamitto papasahayo papasampavanko.

11. evam samuppannanam vyagghapajja, bhoganam
cattari ayamukhani honti. na itthidhutto hoti na su-
radhutto na akkhadhutto kalyanamitto kalyanasahayo
kalyanasampavanko. seyyathapi vyagghapajja, mahato
talakassa cattari ceva ayamukhani cattari ceva apaya-
mukhani, tassa puriso yani ceva ayamukhani tani vi-
vareyya, yani ca apayamukhani tani pidaheyya, devo
ca samma dharam anuppaveccheyya, evam hi tassa
vyagghapajja, mahato talakassa vuddhiyeva patikan-
kha no parihani, evameva kho vyagghapajja, evam sa-
muppannanam bhoganam cattari ayamukhani honti
na itthidhutto hoti, na suradhutto na akkhadhutto ka-
lyanamitto kalyanasahayo kalyanasampavanko.

12. ime kho vyagghapajja, cattaro dhamma kulaput-
tassa ditthadhammahitaya samvattanti, ditthadham-
masukhayati.

13. cattarome vyagghapajja, dhamma kulaputtassa
samparayahitaya samvattanti samparayasukhaya, ka-



tame cattaro: saddhasampada silasampada cagasam-
pada pafnnasampada.

14. katama ca vyagghapajja, saddhasampada: idha
vyagghapajja, kulaputto saddho hoti saddahati tatha-
gatassa bodhim: iti'pi so bhagava araham sammasam-
buddho vijjacaranasampanno sugato lokavidu anuttaro
purisadammasarathi sattha devamanussanam buddho
bhagavati. ayam vuccati vyagghapajja saddhasampada.

15. katama ca vyagghapajja, silasampada: idha vyag-
ghapajja kulaputto panatipata pativirato hoti adinna-
dana pativirato hoti kamesumicchacara pativirato hoti.
musavada pativirato hoti surameraya majjapamadat-
thana pativirato hoti, ayam vuccati vyagghapajja sila-
sampada.

16. katama cavyagghapajja cagasampada: idha vyag-
ghapajja, kulaputto vigatamalamaccherena cetasa aga-
ram ajjhavasati muttacago payatapani vossaggarato
yacayogo danasamvibhagarato, ayam vuccati vyaggha-
pajja cagasampada.

17. katama cavyagghapajja pahnasampada: idha vyag-
ghapajja, kulaputto pannava hoti udayatthagaminiya
pannaya samannagato, ariyaya nibbedhikaya samma-
dukkhakkhayagaminiya, ayam vuccati vyagghapajja
panfiiasampada.



18. ime kho vyagghapajja, cattaro dhamma kulaput-
tassa samparayahitaya samvattanti samparayasukha-
yati.

utthata kammadheyyesu,
appamatto vidhanava;
samam kappeti jivikam,
sambhatam anurakkhati.

saddho silena sampanno,
vadanfiu vitamaccharo;
niccam maggam visodheti,
sotthanam samparayikam.

iccete attha dhamma ca,
saddhassa gharamesino;
akkhata saccanamena,
ubhayattha sukhavaha.

ditthadhammahitatthaya,
samparayasukhaya ca;
evametam gahatthanam ,
cago puniham pavaddhatiti.

